
Inatsisartut Suleriaasianni § 37 naapertorlugu matumuuna Naalakkersuisunut apeqquteqaatit imaat-

tut saqqummiuppakka: 

 

Apeqqutit: 

1. Meeqqat atuarfianni agguaqatigiisillugu atuartoq ukiumut akunnerit qassit atuartin-

neqartarpa? 

2. Atuartup ukiuni atuarfiusuni akunnerit qassit katillugit atuarfigisussaatitaavai? 

3. Ilinniartitsisut angerlarlutik piareersarsinnaatitaanerata pitsaaqutai aammalu pitsaa-

nngequtai Naalakkersuisunit siuliani misissorneqarnikuunerpat?    

(Inatsisartuni ilaasortaq Ineqi Kielsen, Siumut) 

 

Tunngavilersuutikka: 

Apeqquteqaateqarninnut tunngavilersuutissatut pingaarnertut eqqaasinnaavara Danmarkimi meeq-

qat atuarfianni akunnernik amerlanerusunik, sapaatip akunneranut, atuartussaatitaalernerup kingor-

na atuartut angusaannut pitsaaqutaasut ersertalermata.  

Pitsaaqutaasut ilagisaattut eqqaaneqarpoq, meeqqat sulisinnaassutsimikkut nukittoriartuutigigaat 

sivisunerusumik atuarfimmiittarnertik. Tamanna nunatsinnut sanilliukkuminaakkaluartoq Dan-

markimi allannguinerit; atuartussaatitaarnernik amerliliinerit 8.070 tiiminit 10.960 tiiminut ukiuni 

atuarfiusuni atuutsinneqalernera pivallaanngikkaluarlugu nunatsinnut sanillersuussinnaanissaat 

soqutiginarluinnarpoq. Tassami oqaatigineqartartutuut nunani avannarlerni meeqqat atuarfianni 

angusarissaarnerpaatut taaneqartartoq Finland, ukiuni atuarfiusuni tamarmiusuni taamaallaat 

agguaqatigiisillugu atuartup 6.327 tiimit atuarfigisussaatitaavai. 

Pingajuattut apeqquteqaatinni paaserusulluinnarpara Naalakkersuisut ilisimaneraat suliffimmi ilin-

niartitsisut piareersartussaatitaannginnerannut suut pitsaaqutaanersut imaluunniit pitsaanngequtaa-

nerut. Taama apeqquteqarninni pissutigaara, ilaatigut ilinniartitsisut piareersarsimanatik atuartitsi-

sarneranni imaassinnaammat peqqutaasoq suliffiup avataani piareersarniarnermi aallussiniarnerup 

appasinnerusinnaanera imaluunniit pitsaaqutigilluarsimaneraa. 

Apeqqutit tiguneranniit akeqquneqarput ullut suliffiit naliginnaat qulit iluanni. 


